
FALABARATOS 2013 (xaneiro-maio)

Falabaratos (monólogos, contos e outros shows) foi unha das novidades na programación da cidade no 2012. Neste ciclo as palabras convértense en humor e a ironía e o bo facer dos monologuistas, contadores de contos e protagonistas doutros tipos de shows materialízase en espectáculos de primeira fila a procura dun espectador disposto a pasalo ben. 
Luis Piedrahita, David Amor, Sergio Pazos, Quico Cadaval, Goyo Jiménez, Ángel Martín, Leo Harlem, David Guapo ou Berto Romero, entre outros, son algúns dos artistas que xa fixeron rir ao público santiagués. Todos os espectáculos tiveron un grande éxito e o ciclo protagonizou varios cheos do Auditorio de Galicia e do Teatro Principal

Neste 2013 presentamos unha nova programación do ciclo na que teremos neste primeiro semestre a figuras tan recoñecidas como Dani Mateo, Federico Pérez, Quico Cadaval, Rober Bodegas, Joaquín Reyes, Miguel Lago, Manuel Manquiña, Luis Zahera, Roberto Vilar e Evaristo Calvo.

DANI MATEO

PK2.0 o que Dios nos pille confesados

Auditorio de Galicia

sábado 12 xaneiro

21:00

16 euros (anticipada) / 18 euros (billeteira)

entradas.novagaliciabanco.es / 902434443, Teatro Principal (18-21h, de martes a sábado) 

NOITES DE RETRANCA

FEDERICO PÉREZ

Ración de Breogán

QUICO CADAVAL

O complexo de Edipo

Teatro Principal

xoves 24 xaneiro

20:00

14 euros / 12 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

ROBER BODEGAS

El umbral de la estupidez
estrea absoluta

Teatro Principal

xoves 31 xaneiro / venres 1 febreiro

21:00

12 euros / 9 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

JOAQUÍN REYES

Soy especial

Teatro Principal

sábado 23 febreiro

18 euros / 12 euros (anfiteatro)

20:00
entradas.novagaliciabanco.es / 902434443, Teatro Principal (18-21h, de martes a sábado) 

MIGUEL LAGO

Soy un miserable

Teatro Principal

xoves 7 marzo

20:00
14 euros / 12 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

MANUEL MANQUIÑA / LUIS ZAHERA

Monólogos inocentes

Teatro Principal

xoves 4 abril

21:00

8 euros / 5 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

ROBERTO VILAR

A cabeza non para

Roberto Gómez / JuanRamón / Manolito the Fisherman

Teatro Principal

sábado 11 maio

20:00

18 euros / 15 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

EVARISTO CALVO

Aprende a ser feliz

Teatro Principal
venres 24 maio

21:00

6 euros

Teatro Principal (18-21h, de martes a sábado) 

DANI MATEO
PK2.0 O QUE DIOS NOS PILLE CONFESADOS

Auditorio de Galicia

sábado 12 xaneiro

21:00

16 euros (anticipada) / 18 euros (billeteira)

entradas.novagaliciabanco.es / 902434443, Teatro Principal (18-21h, de martes a sábado) 

"PK2.0 Que Dios nos pille confesados". Escrito, dirixido e perpetrado por Dani  Mateo.

Canto tempo fai que non te confesas? Seguramente tanto coma o protagonista deste espectáculo. Pero probablemente, e a diferenza del, ti non terás a pouca vergoña de facelo en público e cobrando entrada. Se hai un ceo, ten por seguro que ti estás antes na cola.

*PK2.0* é unha revisión actualizada e incompleta dos 7 pecados capitais da man dun home que sabe ben do que fala porque traballa na tele, oficio para o cal é máis importante ser pecador que dominar o inglés. Ben, iso tamén ocorre en política, pero estamos a falar de traballos nos que se traballa. 

7 monólogos pensados para os luxuriosos, os avariciosos, os lambóns, os envexosos, os irascibles, os preguiceiros e os soberbios. E se pensas que non es nada diso, entón es máis soberbio do que crees.

Se tes a alma sucia e a noite libre, ven a facer exame de conciencia xunto a Dani Mateo. Non che garantimos o ceo, pero si as risas.

NOITES DE RETRANCA: FEDERICO PÉREZ E QUICO CADAVAL

‘RACIÓN DE BREOGÁN’ e ‘O COMPLEXO DE EDIPO’
FEDERICO PÉREZ

Ración de Breogán

QUICO CADAVAL

O complexo de Edipo

Teatro Principal

xoves 24 xaneiro

20:00

14 euros / 12 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

‘Ración de Breogán’ de Federico Pérez

Todo aquel mortal que ten a sorte de fundar un país convértese instantaneamente en deus e pasa a habitar no Olimpo. É o caso de Breogán, que, despois de dar a luz a Galicia, ocupa o seu lugar entre o resto de divindades. Desacougado polos últimos acontecementos, decide baixar á terra para comprobar de primeira man o que está pasando.

Quico Cadaval presenta ‘O complexo de Edipo’

‘Complexo de Edipo’ de Cadaval é un relato mítico que xa escoitaron oito mil colombianos e tamén tres mil setecentos africanos dos que tres mil eran canarios. Probablemente o público europeo coñece mellor a versión do ribeirán que a orixinal do inmortal Sófocles. O mito do home que mata ao pai, deitase coa nai chámalle fillos aos irmáns é agora comentado por unha taberneira dun porto galego que ademais é a nai do monhilista Cadaval. A cociñeira desdeña o mito clásico ao tempo que da a receita da carne asada. Gastronomía Épica, Alta cultura, Cotilleos, Psicoanálise, Noticias sorprendentes sobre a monarquía española… Todo en corenta e un trepidantes minutos dun monólogo Traxiridículo.

 ROBER BODEGAS

EL UMBRAL DE LA ESTUPIDEZ
estrea absoluta

Teatro Principal

xoves 31 xaneiro / venres 1 febreiro

21:00

12 euros / 9 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

 “É cousa miña ou estamos volvéndonos imbéciles? Esta frase oímola mil veces, mesmo a dixemos. É unha frase feita. Pero, e se fose verdade? E se de súpeto estudos revelasen que isto é así? Que cada día somos máis parvos. Que o cerebro nos fixo unfollow. Que os do Starbuck’s sábeno e por iso che cobran o dobre por un café que non che serven. Que alguén nun despacho se está desternillando porque nos fixo crer que levar os líquidos en botes pequenos nun avión é o segredo da paz mundial. 
Se algunha vez pensaches nisto, se cada día ocorre algo que che fai pensar en se realmente es ti o parvo ou esa persoa que tes en fronte merece unha puñada na garganta, xa sexa o de en fronte un dependente maleducado ou unha entidade bancaria ao completo. E sobre todo, se cres que se drogan a un mono con viagra e atan a unha árbore a unha persoa medio normal e a unha medio imbécil, o mono saciará o seu desexo coa segunda porque sente evolutivamente máis próxima, é moi probable que che interese “El umbral de la estupidez”. Non se fala de ningún remedio para que a cousa cambie, pero si do que hai que facer para que un mono drogado non note que es parvo. Que non é pouco. 
Rober Bodegas leva dez anos na comedia. Foi colaborador en dous programas de televisión (“El Rey de la Comedia”, “Sé lo que hicisteis…”)  ao mesmo tempo que guionista, tamén desenvolveu novos proxectos para Hill Valley (produtora de “Muchachada Nui”, “Museo Coconut”, etc.) e Mandarina (produtora de “Lo sabe, no lo sabe”), actualmente, xunto cos tamén cómicos. Ángel Martín e Alberto Casado, escriben e interpretan os sketches e curtos de Solocomedia.com, a súa canle de comedia online, cuxos contidos recibiron máis de doce millóns de visitas no seu primeiro ano de existencia. Ademais, escribiu artigos para La Voz de Galicia, un libro e tres espectáculos de monólogos, virou con eles por toda España e co último estivo tres anos en carteleira na Gran Vía de Madrid. Sumando en total máis de mil representacións. Agora presenta o cuarto, “El tonto soy yo”.
JOAQUÍN REYES

SOY ESPECIAL
Teatro Principal

sábado 23 febreiro

18 euros / 12 euros (anfiteatro)

20:00

entradas.novagaliciabanco.es / 902434443, Teatro Principal (18-21h, de martes a sábado) 

O monólogo máis irreverente e underground de Joaquín Reyes. Un espectáculo divertido e atrevido onde a risa está garantida do primeiro ao último minuto.

Sen dúbida falar deste peculiar humorista é sinónimo de humor, absurdo, de culto ou como se queira catalogar. Herdeiro de Gila ou Faemino e Cansado, ten gran número de fans e seguidores no territorio nacional, achegándose á xente máis nova con programas como “La hora Chanante”, “Museo Coconut” e “Muchachada Nuit”, onde realiza parodias e caracterízase de diversos personaxes nun apartado chamado “Celebritis”

Joaquín Reyes narra vivencias e anécdotas transportándonos a través do humor a unha viaxe en clave de comedia absurda e chichinavesca: “Soy especial, un espectáculo que vos vai a deixar coa boca aberta e que probablemente vos leve á éxtase. Un monólogo onde fala de temas nunca tratados como a familia, as vacacións, as parellas, os ovnis ou os supositorios. Por se vos parece pouco, tamén vai cantar e a bailar mesmo se vai suficientemente ebrio espirase aínda que isto tampouco é seguro. Se estades preto ide velo, non vos arrepentiredes!

MIGUEL LAGO

SOY UN MISERABLE
Teatro Principal

xoves 7 marzo

20:00
14 euros / 12 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

Miguel Lago é dabondo coñecido pola súa faceta cómica, sobre todo na canle Paramount Comedy, na que é o humorista que máis monólogos gravou cun total de 9 ademais dunha especial Pata Negra de audiencia histórica; aínda que o maior impacto para o gran público produciuno a súa interpretación de "Don Luís" no exitoso programa "Curso del 63" Antena 3  e a súa secuela. Recentemente o seu traballo na coñecida canle de comedia foi galardoado polo público co premio ‘Cómico do ano de Paramount Comedy 2011-2012’.

O seu humor foi evolucionando, desde o seu debut en "O club da comedia" , até agora, momento no que presenta un dos monólogos máis irreverentes e incorrectos do panorama nacional. Máis aló dunha simple sucesión de chistes, Miguel Lago soporta nun espectáculo unha enorme carga de discurso que o converte nun referente de modernidade, a súa formulación, a dunha personaxe que se define a si mesma como "miserable e egoísta" fai que o seu paso polo mundo non sexa de pura observación senón de absoluto posicionamento crítico.

O éxito deste espectáculo reside fundamentalmente na comuñón que se produce entre o artista e o público. Ante nós Miguel presenta o primeiro show no que non só se ispe a corrupción política e empresarial senón que se demostra que todos e cada un de nós meteriamos a man na Caixa… Polo menos el promete facelo. 
MANUEL MANQUIÑA / LUIS ZAHERA

MONÓLOGOS INOCENTES
Teatro Principal

xoves 4 abril

21:00

8 euros / 5 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

"Monólogos inocentes"; a crise económica, a televisión e a ciencia, o amor e a familia. todos os temas do noso tempo, tratados con humor e sarcasmo coa linguaxe descarada e intelixente de dous humoristas que non te deixarán indiferente. A vida dun, a mala vida do outro. O guapo e o feo, o bo e o malo...pero quen é quen? Humor ao bordo do abismo, descarga emocional e alivio.

Manuel Manquiña

Comeza a súa carreira en programas de humor na TVG, pero sen ningunha dúbida o papel que o catapultou á fama, foi o que interpretou en 1997 na afamada película "AIRBAG". Polo coñecido "Pazos", Manqui conseguiu un nomeamento a un premio Goya ao mellor actor revelación. Na carreira deste galego son máis dunha trintena as películas nas que apareceu ("Torrente", "Atilano Presidente", "Sobrevivirei" etc). Esta actividade foina compaxinando coa interpretación e a dirección teatral. Agora Manquiña tamén se pasea polos escenarios dos mellores teatros, onde leva xa varios anos deixando sen butacas baleiras todas as prazas polas que pasa.

Luís Zahera

Saltou á fama polo seu papel de Petróleo na exitosa serie da TVG, "Mareas vivas". A partir dese momento a súa ascensión foi meteórica. Participou nalgunha das máis importantes películas do panorama nacional como a premiada "Celda 211", "Alatriste", "Spanish Movie" etc. Compaxinando a súa actividade no celuloide coa aparición en series da talla de "O Comisario", "Piratas" ou "Hospital Central" e a máis recente "Sen tetas non hai paraíso". Agora Luís decidiu emprender unha nova aventura profesional no mundo do humor e podemos dicir que non se equivocou.
ROBERTO VILAR

A CABEZA NON PARA
Roberto Gómez / JuanRamón / Manolito the Fisherman

Teatro Principal

sábado 11 maio

20:00

18 euros / 15 euros (anfiteatro)

entradas.novagaliciabanco.es / 902434443, Teatro Principal (18-21h, de martes a sábado) 

[image: image7.jpg]



"A cabeza non para" é un show de mediano formato de 90 minutos de duración no que por primeira vez o humorista e presentador Roberto Vilar percorre os teatros galegos, acompañado polos actores de reparto de corte cómico Roberto Gómez e JuanRamón, cos que Roberto recreará diferentes situacións e sketches, e Manolito The Fisherman (Manolito el Pescador), o coñecido cantante de copla galego que se atreve cos xéneros musicais máis arriscados en fala inglesa a través dos seus famosos "tests musicais". 
Unha homenaxe ó formato no que máis destacaron cara ó gran público: o programa Land Rober, da Televisión de Galicia, conducido por Vilar e no que Roberto Gómez interpretaba ó recepcionista de "Histerias de taller" e JuanRamón ó garda de seguridade de "Criaturas da noite".

Sketches de humor, varias personaxes e unha grande interacción co público nun espectáculo no que calquera se podería converter en protagonista.

EVARISTO CALVO
APRENDE A SER FELIZ
Teatro Principal

venres 24 maio

21:00

6 euros

Teatro Principal (18-21h, de martes a sábado) 

A personaxe de Emilio Morata é unha caricatura do reputado consultor de empresas Emilio Duró, interpretada polo actor Evaristo Calvo. Emilio Duró imparte seminarios para executivos e emprendedores . Nestes seminarios defende a idea de que para ser produtivo no traballo é imprescindible ser feliz. Ao longo da súa conferencia vai asentando unha serie de principios para que cada quen acade o maior grao de felicidade posible.

Nas súas conferencias fala de relacións familiares, emotividade, educación física, cultura, alimentación... pero sobre todo insiste con vehemencia na actitude diante da vida. O seu xeito de argumentar é unha das características que fan deste “Coatcher” unha figura familiar, próxima e moi cómica. Un dos seus termos mais celebrados é o do “Burro motivao”. Tamén di que “El que nace lechón muere cochino” ou “Si quieres salir con una mujer maravillosa tienes que ser maravilloso. Un cerdo sale con una cerda”.
“Aprende a ser feliz” simula unha conferencia no estilo das que pronuncia Emilio Duró, aínda que Emilio Morata extremará as súas formas e conceptos para facer callar nas mentes dos seus alumnos a “feliz” idea de que vivimos no mellor dos tempos posibles, e que de agora en diante todo vai ir a peor. A conferencia do profesor Emilio Morata terá a colaboración do Singer-Coacher Pete Pleased.

